
 

 
 ᑐᓴᒐᒃᓴᐃᑦ ᓴᖅᑭᑎᑕᐅᓂᖏᑦ: 

ᓄᓇᓕᖕᓂᑦᑐᓂᒃ-ᐊᖑᓇᓱᒃᑎᓂᒃ/ᒪᖃᐃᑎᓂᒃ ᖃᐅᔨᔭᐅᕙᓪᓕᐊᔪᓂᒃ 
ᑲᑎᖅᓱᐃᕝᕕᐅᓂᖏᓐᓂᒃ ᐱᓕᕆᐊᖑᔪᑦ ᐊᕐᕋᒍᒥ ᐊᕕᒃᑐᖅᓯᒪᓂᖏᓐᓂ 

ᓄᑖᓂᒃ ᑐᓴᒐᒃᓴᐃᑦ 
 
ᐱᓕᕆᐊᖑᓂᖏᑦ ᑕᒪᐃᓐᓂᒃ ᑕᑯᒋᐊᕐᓗᒋᑦ:  
 
ᓄᓇᓕᖕᓂ-ᐊᖑᓇᓱᒃᑎᓂᒃ/ᒪᖃᐃᑎᓂᒃ ᖃᐅᔨᒪᔭᐅᓂᖏᑦ ᖃᐅᔨᔭᐅᕙᓪᓕᐊᔪᓪᓗ ᑲᑎᖅᓱᖅᑕᐅᓂᖏᓐᓂᒃ 
ᐱᓕᕆᐊᖑᔪᑦ ᐱᒋᐊᖅᑎᑕᐅᓯᒪᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ (ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔩᓪᓗᓐᓃᑦ ᑖᒃᑯᓇᓂ) ᑐᖓᕕᖃᖅᓱᑎᒃ ᐊᔪᖏᑦᑎᐊᕐᓂᖏᓐᓂᒃ ᐊᒻᒪᓗ ᖃᐅᔨᒪᑦᑎᐊᕐᓂᖏᓐᓂᒃ 
ᓄᓇᕗᒻᒥᐅᑦ ᐊᖑᓇᓱᒃᑎᖏᑦ ᒪᖃᐃᑎᖏᑦ ᐅᖃᐅᓯᖃᕈᓐᓇᕐᓂᖅ ᖃᐅᔨᒪᔾᔪᑎᒃᓴᓂᒃ ᐆᒪᔪᓕᕆᓂᕐᒥᒃ 
ᖃᐅᔨᕙᓪᓕᐊᔭᖏᓐᓂᒃ ᐊᒻᒪᓗ ᐊᖑᓇᓱᒃᓯᒪᔭᖏᓐᓂᒃ. ᐃᓚᒋᔭᐅᔪᑦ ᐊᖑᓇᓱᒃᑏᑦ ᐃᓕᓐᓂᐊᖅᑎᑕᐅᕙᒃᐳᑦ 
ᐊᑐᕈᓐᓇᕐᓂᖅ ᓱᕋᖅᓴᕋᐃᓐᖏᑦᑐᓂᒃ ᑎᒍᒥᐊᒐᕐᓂᒃ ᓇᒃᓴᒐᕐᓂᒃ ᖃᕆᑕᐅᕋᓛᕐᓂᒃ ᐃᓗᓕᖃᖅᑐᓂᒃ 
ᓂᐱᓕᐅᕈᑎᖃᑦᑎᐊᖅᑐᓂᒃ ᐊᑐᕈᓐᓇᖅᑐᓂᒃ ᐅᖃᐅᓯᐅᓂᖏᓐᓄᑦ ᐆᒪᔪᐃᑦ ᑕᑯᓯᒪᔭᖏᓐᓂᒃ, ᐆᒪᔪᖅᑕᒥᓂᒃ, 
ᐊᓯᖏᓐᓂᒡᓗ ᐊᕙᑎᓕᕆᓂᕐᒥᒃ ᖃᐅᔨᖃᑦᑕᖅᓯᒪᔭᖏᓐᓂᒃ ᓄᓇᒦᓐᓂᖏᓐᓂᒃ. ᐊᖑᓇᓱᒃᑏᑦ ᐅᑕᖅᓯᒪᓕᕌᖓᒥᒃ 
ᓄᓇᒥᓄᑦ, ᖃᐅᔨᒪᔾᔪᑎᒃᓴᓕᕆᔩᑦ ᑎᑎᕋᖅᑎᖏᑦ ᓅᑦᑎᕙᒃᐳᑦ ᑎᑭᓴᐃᓪᓗᑎᒃ ᖃᐅᔨᒪᔾᔪᑎᒃᓴᓕᐊᕆᔭᐅᓯᒪᔪᓂᒃ 
ᓇᖕᒥᓂᕆᔭᐅᔪᓂᒃ ᐊᐅᓚᑕᐅᔪᓂᒡᓗ ᓄᓇᕗᒻᒥᐅᑕᓄᑦ.  
 
ᓄᓇᓕᖕᓂ-ᐊᖑᓇᓱᒃᑎᓂᒃ/ᒪᖃᐃᑎᓂᒃ ᖃᐅᔨᒪᔭᐅᔪᓂᒃ ᑲᑎᖅᓱᐃᕕᐅᓂᖏᑦ ᐱᓕᕆᐊᖑᔪᑦ 
ᐱᒋᐊᖅᑎᑕᐅᖄᓚᐅᖅᓯᒪᔪᑦ ᐊᕐᕕᐊᓂ, ᐃᖃᓗᒃᑑᑦᑎᐊᕐᓂ ᐊᒻᒪᓗ ᓴᓂᑭᓗᐊᕐᒥ 2011-ᖑᑎᓪᓗᒍ, 
ᑲᔪᓯᓚᐅᖅᓯᒪᔪᓂᒃ ᑎᑭᓪᓗᒍ ᐅᐱᖔᒃᑯᑦ 2015-ᒥ. ᐱᓕᕆᐊᖑᓂᖏᑦ ᐱᖏᐊᖅᑎᑕᐅᓕᓚᐅᖅᐳᑦ 
ᑲᖏᖅᑐᒑᐱᖕᒥ ᐊᒻᒪᓗ ᑯᒑᕐᕈᖕᒥ ᐅᑭᐊᒃᓵᒃᑯᑦ 2015-ᒥ, ᐊᒻᒪ ᓱᓕ ᑲᔪᓯᓪᓗᑎᒃ ᑖᒃᑯᐊ ᓄᓇᖏᓐᓂ. 
ᐃᓚᒋᔭᐅᖃᑕᐅᔪᑦ ᐊᖑᓇᓱᒃᑏᑦ ᑐᓂᓯᕙᒃᑐᑦ ᐊᑑᑎᓕᒻᒪᕆᐊᓗᖕᓂᒃ ᖃᐅᔨᒪᔾᔪᑎᒃᓴᐅᔪᓂᒃ 
ᐊᑐᖅᑕᐅᔪᓐᓇᑐᐃᓐᓇᕆᐊᖃᖅᑐᓂᒃ ᐱᐅᓯᒋᐊᕈᑕᐅᔪᓐᓇᕐᓂᕐᒧᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᕙᖕᓂᖅ ᓄᓇᕗᒻᒥ, 
ᐅᔾᔨᖅᑐᑦᑎᐊᒃᑲᓐᓂᕈᑕᐅᔪᓐᓇᕋᒥᒃ ᐃᓱᒪᓕᐅᖅᑎᐅᕙᒃᑐᑦ ᑎᒥᖁᑎᖏᑦ ᖃᐅᔨᒪᔾᔪᑎᒃᓴᖃᑎᐊᕐᓂᐊᕐᒪᑕ 
ᓄᑕᑦᑎᐊᕐᓂᒃ, ᓇᖕᒥᓂᖅ ᐃᓄᖁᑎᖏᓐᓂᖔᖅᓯᒪᔪᓂᒃ ᓄᓇᒦᑲᐅᓂᖅᐹᖑᕙᒃᑐᓂᒡᓗ ᓇᖕᒥᓂᖅ.  
 
ᓴᖅᑭᑎᑕᐅᓂᖏᑦ ᒪᑐᐃᖅᑕᐅᓂᖏᑦ ᐆᒃᑐᕈᓐᓇᕐᓂᕐᒧᑦ ᓄᓇᓕᖕᓂ ᐱᓕᕆᕝᕕᐅᖁᔨᓂᕐᒥᓄᑦ 
 
ᐆᒪᔪᓕᕆᔨᕐᔪᐊᒃᑯᑦ ᐱᓕᕆᕙᓪᓕᐊᓕᖅᑐᑦ ᐃᓕᑕᕆᔭᐅᖁᔨᓂᖅ ᓄᑖᖑᓂᐊᓕᖅᑐᒥᒃ ᓄᓇᕗᒻᒥ ᓄᓇᓕᖕᒥᒃ 
ᑲᑎᖅᓱᐃᕕᐅᔪᓐᓇᕐᓂᐊᖅᑐᒥᒃ ᐊᖑᓇᓱᒃᑎᓂᒃ ᖃᐅᔨᔭᐅᕙᓪᓕᐊᔪᓂᒃ ᐱᓕᕆᐊᕕᐅᔪᓐᓇᕐᓂᖅ ᐱᒋᐊᕐᓂᐊᖅᑐᓂ 
ᐄᐳ 2018-ᒥ. ᓄᓇᓖᑦ ᐃᓚᒋᔭᐅᔪᑦ ᐱᓕᕆᐊᖑᓂᖏᓐᓂᒃ ᐊᑐᕈᓐᓇᕐᓂᐊᖅᑐᑦ ᖃᐅᔨᒪᔾᔪᑎᒃᓴᓂᒃ 
ᑲᑎᖅᓱᖅᑕᐅᓯᒪᔪᓂᒃ ᖃᓄᖅᑑᕈᑕᐅᔪᓐᓇᕐᓂᕐᒧᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐃᓱᒫᓘᑕᔪᓂᒃ ᓄᓇᖏᓐᓂ, 
ᐊᒻᒪᓗ ᐊᑐᓂ ᓇᖕᒥᓂᖅ ᐊᖑᓇᓱᒃᑏᑦ ᒪᖃᐃᑏᑦ ᓇᖕᒥᓂᖅ ᐊᑐᕈᓐᓇᕐᓂᐊᕐᒥᔪᑦ ᑕᑯᔪᓐᓇᖅᓱᑎᒡᓗ ᓇᖕᒥᓂᖅ 
ᐅᖃᐅᓯᕆᓯᒪᔭᒥᓂᒃ ᖃᐅᔨᒪᔭᐅᔪᒃᓴᓂᒃ ᑐᓂᓯᓯᒪᔭᕐᒥᓂᒃ. ᐱᓕᕆᐊᒃᓴᓂᒃ ᓴᕿᑎᑦᑎᓂᐊᖅᑐᑦ ᓄᓇᓕᖕᓂ 
ᐃᓕᓐᓂᐊᕈᑎᒃᓴᓂᒃ ᐊᖑᓇᓱᒃᑎᓄᑦ/ᒪᖃᐃᑎᓄᑦ ᐊᒻᒪᓗ ᐊᑕᐅᓯᕐᒥᒃ ᐅᓪᓘᑉ ᐃᓚᐃᓈᓂᒃ 
ᑎᑎᕋᖅᑎᐅᓂᐊᖅᑐᒥᒃ ᑲᒪᔨᒃᓴᐅᓂᐊᖅᑐᒥᒃ. ᑕᒪᒃᑯᐊᑕᐅᖅ ᐱᓕᕆᐊᖑᓂᖏᓐᓂᒃ ᐱᐅᓯᒋᐊᕈᑕᐅᔪᒪᖕᒥᔪᑦ 



ᑐᓴᐅᒪᖃᑦᑕᐅᑎᑦᑎᐊᕐᓂᖅᓴᐅᔪᓐᓇᕐᓂᖏᓐᓄᑦ ᓄᓇᓖᑦ, ᐊᕕᒃᑐᖅᓯᒪᓂᖏᓪᓗ, ᒐᕙᒪᐃᓪᓗ, ᐊᓯᖏᓪᓗ 
ᐆᒪᔪᓕᕆᓂᕐᒥᒃ ᐊᐅᓚᑦᑎᔨᐅᖃᑕᐅᓂᕐᒧᑦ ᑎᒥᖁᑎᒋᔭᐅᔪᑦ,. ᐊᓯᖏᓐᓂᒡᓗ ᐆᒪᔪᓕᕆᓂᕐᒥᒃ 
ᓇᐅᑦᑎᖅᑐᖅᑕᐅᕙᓪᓕᐊᓕᖅᑐᓂᒃ ᐱᓕᕆᐊᖑᔪᓂᒃ, ᑐᓴᒐᒃᓴᓂᒡᓗ ᐅᓂᒃᑳᓕᐊᖑᓯᒪᔪᓂᒃ, ᐊᓯᖏᓐᓂᒡᓗ, 
ᑕᒡᕘᓇᓗ ᐱᕙᓪᓕᐊᔾᔪᑕᐅᖁᓪᓗᒋᑦ ᓇᐅᑦᑎᖅᑐᐃᔨᐅᖃᑕᐅᔪᓐᓇᕐᓂᖏᓐᓂᒃ ᐊᒻᒪᓗ 
ᐱᓕᕆᖃᑎᒌᒍᓇᕐᓂᖏᓐᓂᒃ ᐊᐅᓚᑦᑎᔨᐅᖃᑎᒌᒃᐸᒃᑐᑦ. 
 
ᐃᓚᐅᔪᒪᓐᓂᕈᔅᓯ ᐱᓕᕆᕕᐅᔪᒪᓂᕐᒧᑦ ᑕᒪᒃᑯᓂᖓ, ᐊᑏᒍᖅ ᐅᖃᕐᕕᐅᓂᐊᖅᐳᑦ ᓄᓇᔅᓯᓐᓂ 
ᐊᖑᓇᓱᒃᑏᑦ/ᒪᖃᐃᑏᑦ ᒥᑭᒋᐊᕐᓂᐊᖅᑏᓪᓗ ᑲᑐᔾᔨᖃᑎᒌᖏᑦ: ᑐᔪᖅᑕᐅᓂᐊᖅᑐᑦ ᖃᐅᔨᒪᔾᔪᑎᒃᓴᓂᒃ 
ᐅᖃᓕᒫᒐᕐᓂᒃ ᐅᓂᒃᑳᖅᑐᓂᒃ ᐱᓕᕆᐊᒃᓴᐅᕙᖕᓂᖏᓐᓂᒃ ᑕᕿᖓᓂ ᔭᓄᐊᕆᒥ. ᑐᑭᒋᐊᑦᑎᐊᒃᑲᓐᓂᕈᒪᒍᕕᑦ, 
ᖃᐅᔨᒪᔾᔪᑎᒃᓴᓂᒡᓗᓐᓂᑦ ᑐᒃᓯᕋᕈᒪᒍᕕᑦ, ᐊᔾᔨᖏᓐᓂᒡᓗᓐᓃᑦ ᐱᔪᒪᒍᕕᑦ ᑕᐃᒃᑯᓂᖓ 2016-2017-ᒥ 
ᓄᓇᓕᖕᓂ-ᐊᖑᓇᓱᒃᑎᓂᒃ/ᒪᖃᐃᑎᓂᒃ ᖃᐅᔨᔭᐅᕙᓪᓕᐊᔪᓂᒃ ᑲᑎᖅᓱᐃᕝᕕᐅᓂᖏᓐᓂᒃ ᐊᕐᕋᒍᑕᒫᖅ 
ᐅᓂᒃᑳᓕᐊᖏᓐᓂᒃ, ᐊᑏᑐᖅ ᑕᑯᒋᐊᕐᓂᐊᖅᐸᐃᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᒃᐳᑦ ᐅᕙᓂ www.nwmb.com 
ᐅᕝᕙᓗᓐᓃᑦ ᐅᕙᑦᑎᓐᓄᒃ ᐅᖃᕐᓗᓯ ᐅᕙᓂ:  
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᑎᑎᖃᕐᓂᐊᕐᕕᒃ 1379 
ᐃᖃᓗᐃᑦ, ᓄᓇᕗᑦ 
X0A 0H0 
ᐅᖄᓚᐅᑦ: (867) 975-7300 
ᓱᒃᑲᔪᒃᑯᑦ: 1-888-421-9832 
ᖃᕆᑕᐅᔭᒃᑯᑦ ᑎᑎᖃᖅᑖᑲᐅᑎᒋᕕᒃ: receptionist@nwmb.com 
 

http://www.nwmb.com/

